
Tigwo na
wega

Farao!

Ibuku rĩa Ngai kũrĩ ciana
nĩrĩrakũrehera



Rwandĩkĩtwo nĩ: Edward Hughes

Rũthathaũrĩtwo nĩ: Janie Forest
Alastair Paterson

Rũharĩrĩirio nĩ: Lyn Doerksen

Rũtaũrĩtwo nĩ: Stephen Kimani

Rũtungĩtwo nĩ: Bible for Children
www.M1914.org

©2023 Bible for Children, Inc.
Rũtha: Nĩwĩtĩkĩrĩtio kuruta kana gucabithia rũgano rũrũ, 

angĩkorwo ti rwa kwendia. 



Farao
akĩrakara! 

Ngai amũathĩĩte
kũgerera Musa areke Aisiraeli
acio maarĩ ngombo maume
Misiri. Akĩrega.  Farao
akĩĩra anene aake a ngombo
atĩ, “Reke marute wĩĩra
mũritũ makĩria.” Maũndũ
magĩthie na mbeere
kũritũhira Ahimbirania.



“Mwĩyetherei nyeki. Tũtigocooka kũmũhe. 
No mũthondeke maturubaarĩ o ta mbere.” 
Ũcio nĩguo waarĩ watho mwerũ wa Farao.



Anene acio makĩhũũra
ngombo imwe nĩũndũ
matiarĩ na mahinda ma 
gwetha nyeki na mathondeke
maturubaarĩ ma kũigana.



Andũ makĩnegenia 
Musa na Haruni 
nĩũndũ wa mathĩĩna 
maao. Musa akĩona 
handũ ha kũhoera. 
Akĩrĩra, “Wee 
Ngai, ndũrutĩĩte 
andũ aaku gũũkũ 
ona hanini.” 

Ngai agĩcookia, “Nĩ 
niĩ Mwathani, na 
nĩngũmũruta.”



Ngai agĩtũma Musa na
Haruni macoke kũrĩ
Farao. Rĩrĩa
mũtongoria ũcio
mũnene ooririe
ndungata cia Ngai 
cimwonie kĩonereria
kuuma kũrĩ Ngai, 

thiarĩ wa Haruni
ũgĩtwĩka nyoka.



Farao akĩrarama, “ĩta 
ago aakwa.” Rĩrĩa ago 
a Misiri maikirie mĩtĩ 
yao thĩ, ĩgĩtwĩka nyoka 
o nayo. No thiarĩ wa 
Haruni ũkĩmeria icio 
ingĩ. No Farao akĩrega 
andũ mathiĩ. 



Rũciinĩ rũu rũngĩ Musa na Haruni magĩcemania na 
Farao rũũĩinĩ. Rĩrĩa Haruni atambũrũkirie thiarĩ 
wake, Ngai akĩgarũra maaĩ matwĩke thakame. 
Thamaki igĩkua! 

Andũ 
matingĩanyuire 
maĩ macio!



No Farao akĩũmia ngoro yaake. 
Ndeetĩkirire Aisiraeli maume Misiri.



O rĩngĩ Musa 
akĩĩra Farao
areke andũ
mathiĩ. Farao
akĩrega rĩngĩ. 
Ngai agĩtũma
matũhũũhũ rĩngĩ. 
Misiri yothe
ĩkĩiura ciũra. 
Nyũmba ciothe, 
rumu ciothe, 
ona kũndũ gwa
kũrugirwo
gũkĩiyũra ciũra.



Farao agĩthaithana, “Hoera, 
nĩguo Ngai eeherie ciũra. 

Na nĩngũreka andũ
mathiĩ.”  No rĩrĩa
ciũra ciathiire,
Farao akĩgarũra
meeciria maake. 
Akĩrega kuohora
ngombo icio. 



Ngai agĩcooka agĩtũma tũtambi tũniini
tũingĩ mũno twĩtagwo ndaa. Andũ oothe
hamwe na nyamũ meethũaga nĩkũrũmwo
nĩtuo, no Farao ndaigwire Ngai.



Ngai agĩcooka agĩtũma ngi, 
nyingĩ mũno. Ngai agĩtũma 
mĩrimũ yũũrage mahiũ ma 
Amisiri. Ngai agĩtũma 
mahũha maarĩ na ruo. 
Andũ magĩthĩnĩka 
mũno. No Farao 
agĩkararia Ngai.



Thuutha wa 
itũhũũhũ rĩa 
mahũha, Ngai 
agĩtũma ngigĩ. 
Ngigĩ ikĩrĩa 
mahuti moothe 
bũrũri ũcio.



Ngai agĩcooka agĩtũma
thikũ ithatũ cia nduma
nene. No Farao
akĩũmia ngoro akĩrega
kũrekia Aisiraeli.



Ngai nake 
agĩkaanania, 
“Nĩngũtũma 
itũhũũhũ rĩngĩ 
rĩmwe. Mahinda 
ma ũtukũ gatagatĩ, 
marigithaathi 
moothe ma andũ na 
nyamũ nĩmagũkua.” 
Ngai akĩĩra Aisiraeli 
atĩ marigithaathi 
maao nĩmakũhonoka 
mahaka thakame ya 
gatũrũme mirangoinĩ yao. 



Ũtukũ gatagatĩ gũkĩgĩa
kĩrĩro kĩnene Misiri. 
Gĩkuũ nĩgĩokĩĩte. 
Nĩgwakuĩte mũndũ
ũmwe nyũmba ciothe.



Farao agĩthaitha Musa 
“Umai!  Thiĩi mũgatungate 
Mwathani.” Na ihenya 
andũ a Ngai magĩthiĩ 
makĩria ma mũhaka 
wa Misiri. 



Ngai akĩĩra Musa aririkanie
ũtukũ wa Bathaka nĩũndũ mũraika
wa Ngai nĩahĩtũkĩĩte mĩciĩ ya Aisiraeli
na akĩgũtha Farao na andũ aake.



Thuutha wa mĩaka 430 marĩ 
Misiri, andũ a Ngai rĩu marĩ na 
wĩyathi. Ngai akĩmatongoria na 
gĩtugĩ kĩa itu mũthenya na 
gĩtugĩ kĩa mwaki ũtukũ.



No Farao
ndaarĩkanĩtie na
Aisiraeli.  
Akĩriganĩrwo nĩ Ngai 
o rĩngĩ. O rĩngĩ
agĩcenjia meeciria.  

Agĩcokanĩrĩria mbũtũ
ciake na agĩteng’eria
ngombo. Akĩhota
kũmahingĩrĩria gatagatĩ
ka irĩma na iria. 



Musa akiuga, “Mwathani nĩakũmũrũĩrĩra.” 
Musa agĩthiĩ mbere hũgũrũrũinĩ cia iria, na 

agĩtambũrũkia guoko gwake.



Kĩama kĩnene
gĩkĩhianĩka. Ngai 
akĩhingũra njĩra
maaĩinĩ. Andũ
magĩkĩra hatarĩ
ũgwati.



Nacio mbũtũ cia Farao ikĩingĩra thĩĩnĩ wa iria Ituune.  
Thigari cigĩĩciria, “Rĩu nĩtũkũmanyiita.” No Ngai 
akĩhinga maaĩ. Mbũtũ cia Misiri iria cĩarĩ na 
hinya ikĩmerio. Rĩu Farao akĩmenya atĩ Ngai 
wa Isiraeli aarĩ Mwathani 
igũrũ rĩa moothe.



Tigwo na wega Farao!

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Thaama 4-15

“Ciugo Ciaku ciatarĩrio nĩirehaga ũtheri.” 
Thaburi 119:130

Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

